
ក្រដាសព័ត៌មានអំពីជំងឺខូវីដ​១៩ COVID-19 សម្រាប់គ្រួសារ
អ្នកទទួលបានសន្លឹកព័ត៌មាននេះពីព្រោះ៖
[bookmark: Check1]|_| មានករណីខូវីដ១៩ COVID-19  នៅក្នុងសាលា [NAME OF SCHOOL] ។ បន្ទាប់ពីការស៊ើបអង្កេត កូនរបស់អ្នក មិនបានទាក់ទងនៅជិតអ្នកកើតជំងឺនេះទេ។ គោលបំណងក្នុងការផ្ញើក្រដាសព័ត៌មាននេះទៅឲ្យអ្នក គឺដើម្បីជូនដំណឹងដល់អ្នកអំពីស្ថាន ភាពនិងរំលឹកអ្នកទាំងអស់គ្នាអំពីវិធានការណ៍ទប់ស្កាត់។​

តើវីរុសណូវែលកូរ៉ូណា(ខូវីដ១៩) (COVID-19)គឺជាអ្វី? តើអ្នកណាខ្លះមានហានិភ័យខ្ពស់ក្នុងការឆ្លងជំងឺនេះ?
វីរុសណូវែលកូរ៉ូណា(ខូវីដ១៩) (COVID-19)គឺជាមេរោគថ្មីមួយដែលឆ្លងពីមនុស្សម្នាក់ទៅមនុស្សម្នាក់ទៀត។ វីរុសនេះជាធម្មតាបណ្តាលឱ្យមានជំងឺស្រាល ប៉ុន្តែពេលខ្លះវាអាចបណ្តាលឱ្យមានជំងឺធ្ងន់ធ្ងរនិងរលាកសួត។ ក្នុងចំនោមមនុស្សពេញវ័យ ហានិភ័យដែលអាចបណ្តាលឲ្យឈឺធ្ងន់ធ្ងរកើនឡើងទៅតាមអាយុ ហើយ មនុស្សវ័យចំណាស់កាន់តែមានហានិភ័យខ្ពស់។ មនុស្សគ្រប់វ័យដែលមានលក្ខខណ្ឌសុខភាពដូចខាងក្រោមមានហានិភ័យដែលអាចបណ្តាលឲ្យមានភាពធ្ងន់ធ្ងរ ដោយសារជំងឺខូវីដ១៩៖
· មានជំងឺមហារីក
· ជំងឺតម្រងនោមរ៉ាំរ៉ៃ
· COPD (ជំងឺ​ស្ទះ​ផ្លូវដង្ហើម​រ៉ាំរ៉ៃ)
· Immunocompromised state ស្ថានភាពភាពស៊ាំចុះខ្សោយ (ប្រព័ន្ធភាពស៊ាំចុះខ្សោយ) ដោយសារការប្តូរសរីរាង្គណាមួយ
· ជំងឺធាត់ (ខ្នាតទម្ងន់មនុស្ស [BMI] 30 ឬលើសពីនេះ)
· ស្ថានភាពជំងឺបេះដូងធ្ងន់ធ្ងរដូចជាជំងឺខ្សោយបេះដូង (heart failure) ជំងឺសរសៃឈាមបេះដូង (coronary artery disease) ឬជំងឺសាច់ដុំបេះដូង (cardiomyopathies)
· ជំងឺកោសិកាឈាម Sickle cell disease
· ជំងឺទឹកនោមផ្អែមប្រភេទទី ២ 
ព័ត៌មានបន្ថែមអំពីអ្នកដែលមានហានិភ័យខ្ពស់ក្នុងការឈឺធ្ងន់ធ្ងរនិងមនុស្សផ្សេងទៀតដែលត្រូវប្រុងប្រយ័ត្នបន្ថែម អាចរកបាននៅលើគេហទំព័រស៊ីឌីស៊ី (CDC): www.cdc.gov/coronavirus/2019-ncov/need-extra-precautions/index.html​    
កុមារមិនមែនជាក្រុមដែលមានហានិភ័យក្នុងការឈឺធ្ងន់ធ្ងរពីវីរុសនេះទេ។ មានករណីមួយចំនួននៃរោគសញ្ញារលាកពហុប្រព័ន្ធចំពោះកុមារ (MIS-C) ដែលវាជាស្ថាន ភាពដ៏កម្ររបស់ជំងឺខូវីដ១៩ចំពោះកុមារ។ កុមារដែលមានស្ថានភាពសុខភាពជាក់លាក់មួយចំនួនដូចជាមានជំងឺបេះដូង ជំងឺហឺត ឬប្រព័ន្ធភាពស៊ាំចុះខ្សោយអាចទទួល រងហានិភ័យខ្ពស់។
តើរោគសញ្ញាទូទៅនៃជំងឺខូវីដ១៩ COVID-19 មានអ្វីខ្លះ?
ករណីជំងឺខូវីដ១៩ COVID-19 ភាគច្រើនមានគ្រុនក្តៅនិងក្អកកម្រិតស្រាល។ មនុស្សពេញវ័យនិងកូនក្មេងដែលមានជំងឺខូវីដ១៩ COVID-19 បានរាយការណ៍ពីរោគសញ្ញាឬរោគសញ្ញាចម្រុះដូចខាងក្រោមដែលអាចចេញមកក្នុងរយៈពេល ២-១៤ ថ្ងៃក្រោយពីបានឆ្លងមេរោគ៖
· គ្រុនក្ដៅ ១០០.៤ អង្សា/៣៨ អង្សាសេឬខ្ពស់ជាងនេះ
· ក្អក
· ដង្ហើមខ្លីឬពិបាកដកដង្ហើម
· គ្រុនរងារ
· អស់កម្លាំង
· ឈឺសាច់ដុំឬឈឺខ្លួនប្រាណ
· ឈឺក្បាល
· បាត់បង់រសជាតិឬក្លិន
· ឈឺបំពង់ក
· តឹងច្រមុះឬហៀរសំបោរ
· ចង្អោរឬក្អួត
· រាគ
· សញ្ញាជំងឺថ្មីផ្សេងទៀតដែលមិនទាក់ទងទៅនឹងជំងឺកំពុងតែមាន(ដូចជាជំងឺតាមរដូវ Seasonal allergies)

បញ្ជីរោគសញ្ញានេះមិនរាប់បញ្ចូលរោគសញ្ញាដែលអាចកើតមានទាំងអស់នោះទេ។ សូមពិគ្រោះយោបល់ជាមួយគ្រូពេទ្យរបស់អ្នកចំពោះរោគសញ្ញាផ្សេងទៀត ដែលមានសភាពធ្ងន់ធ្ងរឬវាធ្វើអោយលោកអ្នកព្រួយបារម្ភ។ ក្មេងដែលមានជំងឺខូវីដ១៩ COVID-19 ជាធម្មតាមានរោគសញ្ញាកម្រិតស្រាលជាង។ ដើម្បីស្វែង យល់បន្ថែមអំពីរោគសញ្ញាជំងឺខូវីដ១៩ COVID-19 សូមចូលមើលគេហទំព័ររបស់មជ្ឈមណ្ឌលត្រួតពិនិត្យនិងបង្ការជំងឺ៖ (www.cdc.gov/coronavirus/2019-ncov/symptomstesting/symptoms)។
 
តើខូវីដ១៩ (COVID-19) ឆ្លងតាមរបៀបណា?
ខូវីដ១៩ (COVID-19) ត្រូវបានគេគិតថា វាឆ្លងតាមរយៈការទាក់ទងនៅជិតមនុស្សម្នាក់ទៅមនុស្សម្នាក់ទៀត។ វីរុសនេះអាចឆ្លងពីមនុស្សដែលឈឺនិងពីមនុស្សដែល មិនមានរោគសញ្ញា។
វីរុសនេះបណ្តាលឱ្យខូវីដ១៩ COVID-19 ឆ្លងយ៉ាងងាយរវាងមនុស្សតាមរយៈ៖
· ការនៅជិតអ្នកដទៃ។ ការនៅជិតមានន័យថា ស្ថិតនៅក្នុងចន្លោះចម្ងាយ ៦ ហ្វីត (២ ម៉ែត្រ) ពីមនុស្សម្នាក់ដែលមានជំងឺខូវីដ១៩ ប្រហែល១៥នាទី។
· នៅពេលដែលអ្នកឆ្លងជំងឺនោះ ក្អក, កណ្តាស់ , ឬនិយាយជាមួយមនុស្សម្នាក់ទៀត។ ដំណក់ទឹកមាត់អាចចូលក្នុងមាត់ឬច្រមុះរបស់មនុស្សដែលនៅក្បែរ ឬអាចចូលទៅក្នុងសួតរបស់ពួកគេតាមរយៈការដកដង្ហើម។
· មនុស្សមួយចំនួនដែលមិនធ្លាប់មានរោគសញ្ញាក៏អាចចម្លងវីរុសនេះបានដែរ។
 
ខូវីដ-១៩ (COVID-19 ) ក៏អាចឆ្លងនៅពេលមនុស្សម្នាក់ប៉ះផ្ទៃដែលមានវីរុសនោះនៅលើវា ហើយបន្ទាប់មកប៉ះមាត់ ភ្នែក ឬច្រមុះរបស់ពួកគេ។ ប៉ុន្តែនេះមិនត្រូវបានគេគិតថា ជាវិធីចម្បងដែលវីរុសនេះឆ្លងនោះទេ។

អ្នកជំនាញផ្នែកសុខភាពនៅតែកំពុងសិក្សាបន្ថែមទៀតអំពីរបៀបនៃការឆ្លងជំងឺខូវីដ១៩ និងភាពធ្ងន់ធ្ងរដែលកើតពីជំងឺខូវីដ១៩ (COVID-19) នេះ។
តើខ្ញុំអាចការពារខ្លួនខ្ញុំនិងក្រុមគ្រួសារពីជំងឺខូវីដ១៩ COVID-19 ដោយរបៀបណា?
បច្ចុប្បន្ននេះមិនទាន់មានវ៉ាក់សាំងណាមួយអាចការពារការឆ្លងខូវីដ១៩ COVID-19 បានទេ។
វិធីល្អបំផុតដើម្បីការពារខ្លួនអ្នកនិងក្រុមគ្រួសាររបស់អ្នកគឺៈ
· ស្នាក់នៅផ្ទះឱ្យបានច្រើន។ កាត់បន្ថយទំនាក់ទំនងជាមួយមនុស្សដែលមិនរស់នៅក្នុងផ្ទះជាមួយអ្នកអោយបានយ៉ាងតិចបំផុត។ ធ្វើការពីផ្ទះ បើអាចធ្វើបាន។
· នៅពេលចេញទៅខាងក្រៅផ្ទះ អនុវត្តការរក្សា​ចម្ងាយឃ្លាតពីគ្នា ដោយរក្សាចម្ងាយយ៉ាងតិចណាស់ ៦ ហ្វីត (២ ម៉ែត្រ) ពីអ្នកដទៃ។
· ជៀសវាងការប្រមូលផ្តុំជាក្រុមនិងទីកន្លែងដែលមានខ្យល់ចេញចូលមិនសូវល្អ។
· យករបាំងធ្វើពីសាច់ក្រណាត់មកពាក់គ្របពីលើច្រមុះនិងមាត់របស់អ្នកនៅពេលអ្នកនៅទីសាធារណៈ រួមទាំងពេលអ្នកនៅខាងក្រៅប្រសិន បើអ្នកមិនអាចរក្សាចម្ងាយយ៉ាងតិច ៦ ហ្វីត (២ ម៉ែត្រ) ពីអ្នកដទៃបាន។
· លាងដៃឱ្យបានញឹកញាប់ជាមួយសាប៊ូនិងទឹកយ៉ាងហោចណាស់ ២០ វិនាទី។ បើមិនមាន សូមប្រើទឹកអាល់កុលលាងដៃ (មានជាតិអាល់កុល ៦០ ភាគរយឡើងទៅ) ។ សូមកុំអោយក្មេងក្រោមអាយុក្រោម ២ ឆ្នាំប្រើអាល់កុលលាងដៃ។
· ជៀសវាងការយកដៃមិនស្អាតមកប៉ះភ្នែក, ច្រមុះ ឬមាត់របស់អ្នក។
· ជៀសវាងមនុស្សឈឺ។ ស្នាក់នៅផ្ទះពេលអ្នកឈឺហើយជៀសវាងទំនាក់ទំនងជិតស្និទ្ធជាមួយអ្នកដទៃ។
· គ្របមាត់/ច្រមុះរបស់អ្នកជាមួយនឹងក្រដាសអនាម័យឬដៃអាវពេលក្អកឬកណ្តាស់។
· សូមលាងសម្អាតតាមលើផ្ទៃនិងវត្ថុដែលគេឧស្សាហ៍យកដៃមកប៉ះអោយបានញឹកញាប់ (ដូចជាដៃទ្វារនិងកុងតាក់បើកភ្លើង) ។ គេសំណូមពរអោយប្រើទឹកថ្នាំសម្លាប់មេរោគក្នុងផ្ទះដែលអនុញ្ញាតពីក្រសួង EPA។
· ប្រសិនបើអ្នកឬក្រុមគ្រួសាររបស់អ្នកគម្រោងធ្វើដំណើរនៅក្នុងសហរដ្ឋអាមេរិកឬបរទេស សូមឆែកមើលការប្រាប់ដំណឹងអោយដឹងជាមុនពីក្រសួង CDC អំពីការធ្វើដំណើរនិងការទូន្មានអំពីជំងឺខូវីដ១៩ COVID-19 តាមគេហទំព័រ https://www.cdc.gov/coronavirus/2019-ncov/travelers/ ។

តើខ្ញុំគួរធ្វើដូចម្តេចប្រសិនបើមាននរណាម្នាក់នៅក្នុងគ្រួសាររបស់ខ្ញុំមានរោគសញ្ញាខូវីដ១៩ (COVID-19) ឬមានជំងឺខូវីដ១៩ (COVID-19)?
· អ្នកដែលឈឺត្រូវស្នាក់នៅផ្ទះ។
· ប្រសិនបើអ្នកឬនរណាម្នាក់នៅក្នុងគ្រួសាររបស់អ្នកមានរោគសញ្ញាខូវីដ១៩ សូមទូរស័ព្ទទៅគ្រូពេទ្យរបស់អ្នកដើម្បីធ្វើតេស្ត ឬទៅកន្លែងធ្វើតេស្តឥតគិតថ្លៃ (www.kingcounty.gov/covid/testing)។
· អ្នកណាម្នាក់ដែលមានរោគសញ្ញាឬមានជំងឺខូវីដ១៩ គួរតែស្នាក់នៅក្នុងផ្ទះហើយនៅឲ្យឆ្ងាយពីអ្នកដទៃ។ ស្វែងយល់បន្ថែមតាមរយៈគេហទំព័រ www.kingcounty.gov/depts/health/covid-19/care។
· ផ្តល់ដំណឹងទៅសាលារបស់អ្នក​ ប្រសិនបើអ្នកឬនរណាម្នាក់ដែលនៅក្នុងផ្ទះជាមួយអ្នកធ្វើតេស្តវិជ្ជមានមេរោគខូវីដ១៩ (COVID-19)។

ធ្វើម្តេចទើបអាចព្យាបាលខូវីដ១៩ (COVID-19)?
មិនមានថ្នាំព្យាបាលជំងឺខូវីដ១៩ (COVID-19) ឡើយ។ មនុស្សភាគច្រើនដែលមានអាការៈខូវីដ១៩ស្រាលនឹងធូរស្រាលដោយខ្លួនឯង។ ផឹកទឹកឱ្យបានច្រើន សម្រាក និងប្រើថ្នាំបំបាត់ការឈឺចុកចាប់និងថ្នាំក្តៅខ្លួន។ ទោះបីជាយ៉ាងណាក៏ដោយ មនុស្សមួយចំនួនអាចនឹងមានការរលាកសួតហើយនឹងត្រូវការការមើលថែទាំ សុខភាពឬទៅមន្ទីរពេទ្យ។

តើខ្ញុំអាចរកទីតាំងធ្វើតេស្តខូវីដ១៩ (COVID-19) ដែលនៅជិតដោយរបៀបណា?
· សម្រាប់បញ្ជីទីតាំងដែលផ្តល់ការធ្វើតេស្តខូវីដ១៩ដោយឥតគិតថ្លៃ ដោយមិនគិតពីស្ថានភាពអន្តោប្រវេសន៍ឬការធានារ៉ាប់រងសុខភាព សូមចូលទៅកាន់៖ www.kingcounty.gov/covid/testing.
· ទូរស័ព្ទទៅមជ្ឈមណ្ឌលទូរស័ព្ទតំបន់ឃីងខោនធីទាក់ទងនឹងខូវីដ១៩ ចន្លោះពីម៉ោង ៨ព្រឹកដល់ម៉ោង ៧ល្ងាច តាមលេខ 206-477-3977។ ពួកគេអាចជួយអ្នកស្វែងរកកន្លែងធ្វើតេស្ត។ មានអ្នកបកប្រែភាសា។

[bookmark: _GoBack]ឯកសារនេះត្រូវបានចេញនៅថ្ងៃ [ADD DATE] ។ វាត្រូវបានកែសម្រួលតាមគេហទំព័រកម្មវិធីថែទាំសុខភាពកុមារនៅទីក្រុងស៊ីអាថលនិងតំបន់ឃីងខោនធីដោយសាលារបស់អ្នក។ វាគឺសម្រាប់ផ្តល់ព័ត៌មានតែប៉ុណ្ណោះ ហើយវាមិនមែនជំនួសឱ្យការពិគ្រោះយោបល់ជាមួយគ្រូពេទ្យរបស់អ្នកទេ។ ឯកសារនេះអាចត្រូវបានធ្វើការកែសម្រួលបន្ថែមនៅពេលដែលយើងស្វែងយល់បន្ថែមអំពីវីរុសណូវែលនេះ។ សូមចូលមើលគេហទំព័រ www.kingcounty.gov/covid ដើម្បីទទួលបានព័ត៌មានថ្មីៗនិងព័ត៌មានផ្សេងទៀតអំពីជំងឺខូវីដ១៩។

